
ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

N_____ - Ա

ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԷՅ ԲԻ ՍԻ ՏԵՔՍՏԻԼ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ

Հիմք ընդունելով Հայաստանի Հանրապետության հարկային օրենսգրքի 79-րդ հոդվածի 1-ին մասը և ղեկավարվելով Հայաստանի Հանրապետության կառավարության 2017 թվականի հոկտեմբերի 5-ի N1225-Ն որոշման պահանջներով` Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության կառավարության սահմանած կարգով ընտրված «ԷՅ ԲԻ ՍԻ ՏԵՔՍՏԻԼ» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում 2021 թվականի փետրվարի 25-ից մինչև 2023 թվականի դեկտեմբերի 31-ը ներառյալ ներմուծվող ապրանքների` համաձայն հավելվածի, մաքսային և հարկային մարմինների կողմից հաշվարկվող ավելացված արժեքի հարկի վճարման ժամկետը հետաձգվում է ներմուծման հայտարարագրման օրվանից հաշված 3 տարի ժամկետով:
2. Հայաստանի Հանրապետության էկոնոմիկայի նախարարին` ապահովել «ԷՅ ԲԻ ՍԻ ՏԵՔՍՏԻԼ» սահմանափակ պատասխանատվությամբ ընկերության հետ Հայաստանի Հանրապետության կառավարության 2017 թվականի հոկտեմբերի 5-ի N1225-Ն որոշման 2-րդ կետով հաստատված` ներդրումային ծրագրի իրականացման ակնկալվող արդյունքների և մոնիթորինգի համակարգի մասին համապատասխան պայմանագրի կնքումը:
3. Սահմանել, որ սույն որոշման հավելվածում նշված են ապրանքների նախնական արժեքները:





ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
 	ՎԱՐՉԱՊԵՏ							ՆԻԿՈԼ ՓԱՇԻՆՅԱՆ

















Հավելված
ՀՀ կառավարության 2021 թվականի
__________ -ի N …-Ա որոշման


ՑԱՆԿ
«ԷՅ ԲԻ ՍԻ ՏԵՔՍՏԻԼ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ՆԵՐՄՈՒԾՎՈՂ ԱՊՐԱՆՔՆԵՐԻ

	NN 
ը/կ
	ԱՏԳԱԱ-ի
ծածկագիրը
	Անվանումը
	Չափի միավորը
	Քանակը
	Արժեքը (դրամ)

	1
	2
	3
	4
	5
	6

	1
	5205
	100% բամբակե թել՝ 714.29 դեցիտեքսից պակաս, բայց 232.56 դեցիտեքսից ոչ պակաս խտությամբ (14 մետրական համարից բարձր, բայց ոչ ավել 43 համարից)
	կգ
	2 150 000
	2 530 550 000

	2
	5205
	100% բամբակե մանվածք՝ 714.29 դեցիտեքս կամ ավել խտությամբ (14 մետրական համարից ոչ բարձր)
	կգ
	50 000
	58,850,000

	3
	3404
	Մոմանյութ տեքստիլ արտադրության մեջ օգտագործելու համար
	կգ
	6 000
	9 630 000

	4
	5401
	Մանվածք արհեստական թելերից
	կգ
	50 000
	146 536 500

	5
	5402
	Մանվածք պոլիեսթերային
	կգ
	50 000
	53 500 000

	6
	5807
	Պիտակներ գործած մակագրություններով
	կգ
	4 500
	299 600 000

	7
	3920
	Պլաստիկ ժապավեն պիտակների տպագրման համար
	կգ
	1 400
	8 025 000

	8
	3207
	Պատրաստի գունանյութ պիտակների տպագրման համար
	կգ
	160
	6 420 000

	9
	3910
	Սիլիկոն սկզբնային ձևով՝ տեքստիլ արտադրության մեջ օգտագործվող
	կգ
	45 000
	62 862 500

	10
	3403
	Քսանյութ տեքստիլ սարքավորումների համար
	կգ
	1 800
	23 540 000

	11
	3403
	Փափկեցնող նյութ՝ տեքստիլի մշակման համար
	կգ
	56 580
	74 951 895

	12
	3402
	Մակերեւութաակտիվ օրգանական նյութեր՝
	կգ
	51 660
	53 894 295

	13
	2918
	բաժնեծրարված կամ չբաժնեծրարված մանրածախ
	կգ
	44 280
	47 379 600

	14
	3402
	վաճառքի համար՝ ԱՅԼ
	կգ
	81 180
	84 691 035

	15
	3507
	Կիտորնաթթու
	կգ
	22 140
	29 612 250

	16
	3809
	ԱՅԼ մակերեւութաակտիվ նյութեր
	կգ
	59 040
	63 172 800

	17
	3824
	Ներկանյութերը ֆիքսելու միջոցներ մանածագործական ոլորտում օգտագործելու համար
	կգ
	7 380
	6 080 382

	18
	2501
	Ակրիլային պոլիմեր
	կգ
	258 300
	9 673 335

	19
	2915
	Դիրտի առաջացումն արգելակող նյութ
	կգ
	57 500
	31 720 642

	20
	2847
	Աղ՝ արդյունաբերական նպատակների համար
	կգ
	111 000
	40,864,905

	21
	2815
	Ջրածնի պերօքսիդ
	կգ
	66 400
	16,345,962

	22
	2831
	Նատրիումի հիդրօքսիդ պինդ վիճակում
	կգ
	55 350
	91 501 853

	23
	2833
	Ծծմբաթթու
	կգ
	2 150 000
	151 022 475

	24
	3204
	Ներկանյութ
	կգ
	15 130
	105 222 000

	                 Ընդամենը`
	4 005 647 429






ՀԻՄՆԱՎՈՐՈՒՄ
«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԷՅ ԲԻ ՍԻ ՏԵՔՍՏԻԼ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը
Սույն որոշման նախագծի ընդունումը պայմանավորված է ներդրումային ծրագրի շրջանակներում «ԷՅ ԲԻ ՍԻ ՏԵՔՍՏԻԼ» սահմանափակ պատասխանատվությամբ ընկերության կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու անհրաժեշտությամբ` Հայաստանի Հանրապետության հարկային օրենսգրքի 79-րդ հոդվածի 1-ին մասի և ՀՀ կառավարության 2017 թվականի հոկտեմբերի 5-ի N1225-Ն որոշման պահանջներին համապատասխան:

1. Ընթացիկ իրավիճակը և խնդիրները
«ԷՅ ԲԻ ՍԻ ՏԵՔՍՏԻԼ» ՍՊ ընկերությունը հիմնադրվել է 2017 թվականին։
Ընկերությունը զբաղվում է սրբիչների արտադրությամբ:
Ընկերությունը առաջարկում է սրբիչների մեծ ընտրանի ամենաճանաչված ապրանքանիշերից, որոնք սպասարկում են տարբեր ոլորտներ, ներառյալ՝ տնային, բժշկական, հյուրանոցային և մանրածախ ոլորտները: 
Ընկերության գործընկերները գրավում են լայն աշխարհագրական դիրք ՌԴ-ում, ԱՄԷ-ում, Քուվեյթում, Իրաքում, Սաուդյան Արաբիայում և Օմանում, վերջինիս բիզնես գործընկերները բազմամյա կապ են հաստատել իրենց հաճախորդների հետ՝ ներշնչելով ապրանքների դիզայն և կայուն աճ: Ընկերությունը համապատասխան արտոնագրի ներքո արտադրում և ներկայացնում է այնպիսի միջազգային ապրանքանիշեր, ինչպիսիք են Cannon-ը, Fieldcrest-ը, Disney-ը, Waverly-ն և Charisma-ն: Ընկերության ապրանքանիշերն են՝ Valentini-ն, Royale-ը, Dream-ը, Savoy-ը և Classic-ը:
Ներկայացված ներդրումային ծրագրի շրջանակում ընկերությունը մտադիր է կատարել ընդհանուր շուրջ 4 մլրդ դրամի ներդրում ցանկում ներկայացված հումքի ձեռքբերման համար:
Ծրագրով նախատեսված արտադրանքի ընդհանուր ծավալը կկազմի 4․3 մլրդ դրամ, որից 730 մլն դրամի արտադրանքը կիրացվի ՀՀ տարածքում, 2․3 մլրդ դրամի արտադրանքը՝ ԵԱՏՄ անդամ երկրների տարածքում, 1․1 մլրդ դրամի արտադրանքը՝ երրորդ երկրների տարածքում
Վերոնշյալ գործունեության կազմակերպման համար ներմուծվող ապրանքների մասով ընկերությունն ակնկալում է ԱԱՀ-ի գումարների երեք տարի ժամկետով հետաձգում:
Ընկերությունը 2018 թվականի ապրիլի 12-ին ՀՀ կառավարության N 462-Ա որոշմամբ ստացել է ԱԱՀ-ի  գումարների երեք տարի ժամկետով հետաձգման արտոնություն, որի արդյունքում փաստացի իրականացրվել է 2․1 մլրդ դրամի ներդրում հումքի ձեռքբերման համար և ստեղծվել է 74 նոր աշխատատեղ:

1. Տվյալ բնագավառում իրականացվող քաղաքականությունը
Ներդրումների ներգրավում, նոր աշխատատեղերի ստեղծում:

1. Կարգավորման նպատակը և բնույթը
«Ավելացված արժեքի հարկի մասին» ՀՀ օրենքի և ՀՀ կառավարության 2017 թվականի հոկտեմբերի 5-ի N1225-Ն որոշման պահանջներին համաձայն ներդրումային ծրագրերի շրջանակներում ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգում:

1. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ էկոնոմիկայի նախարարության կողմից՝ հաշվի առնելով ՀՀ ֆինանսների նախարարության և ԿԱ Պետական եկամուտների կոմիտեի դիրքորոշումը:

1. Ակնկալվող արդյունքը
Ներդրումային ծրագրի իրագործման արդյունքում ընկերությունում երեք տարվա ընթացքում կստեղծվի 76 նոր աշխատատեղ` 160-200 հազ․ դրամ միջին աշխատավարձով: 

1. Այլ տեղեկություններ (եթե այդպիսիք առկա են)



ՏԵՂԵԿԱՆՔ
«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԷՅ ԲԻ ՍԻ ՏԵՔՍՏԻԼ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ


Նախագծի ընդունման հետ կապված այլ իրավական ակտերի ընդունման անհրաժեշտություն չի առաջանում:


ՏԵՂԵԿԱՆՔ
«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԷՅ ԲԻ ՍԻ ՏԵՔՍՏԻԼ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ





Նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում։

ԱՄՓՈՓԱԹԵՐԹ
«ԷՅ ԲԻ ՍԻ ՏԵՔՍՏԻԼ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	1
	ՀՀ ֆինանսների նախարարություն 
01/2-1/16849-2020
12-11-2020
	Դիտողություններ և առաջարկություններ չկան:
	

	2
	ՀՀ ԿԱ պետական եկամուտների կոմիտե   
01/3-2/71354-2020
11-11-2020
	«ԷՅ ԲԻ ՍԻ ՏԵՔՍՏԻԼ» ՍՊԸ կողմից ներկայացված՝ կազմակերպությունների և անհատ ձեռնարկատերերի կողմից ապրանքների ներմուծման (այդ թվում՝ ԵՏՄ անդամ պետություններից ներմուծման) դեպքում` մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու արտոնությունից օգտվելու հայտի վերաբերյալ հայտնում ենք, որ դիմումին կից ներկայացված ապրանքների ցանկի 10-րդ և 18-րդ տողերում նշված ապրանքների նկարագրությունները բավարար չեն ԵՏՄ ԱՏԳ ԱԱ դասակարգման ճշգրտության վերաբերյալ դիրքորոշում ներկայացնելու համար, իսկ 17-րդ, 22-րդ և 24-րդ տողերում նշված ապրանքները ներառված են Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ավելացված արժեքի հարկից ՀՀ օրենքով սահմանված այն ապրանքների ցանկում, որոնց՝ ԱԱՀ վճարող համարվող կազմակերպությունների կողմից ներմուծումը ազատված ԱԱՀ-ից, ուստի նշված ապրանքները՝ ԱԱՀ վճարող լինելու պարագայում անհրաժեշտ է հանել դիմումին կից ներկայացված ցանկից։
Հայտնում ենք նաև, որ «ԷՅ ԲԻ ՍԻ ՏԵՔՍՏԻԼ» սահմանափակ պատասխանատվությամբ ընկերությունը (ՀՎՀՀ 04230372, գրանցված 10.10.2017թ.) ըստ ներկայացրած վերջին՝ 2020թ. սեպտեմբեր ամսվա եկամտային հարկի և սոցիալական վճարի ամսական հաշվարկի ունի 65 հարկման բազա ունեցող վարձու աշխատողներ, որոնց միջին հարկման բազան կազմում է  191,813 դրամ: Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ 2018թ. մասով ընկերության կողմից իրացման վերաբերյալ դիմումին կից ներկայացված տեղեկատվությունը համապատասխանում է հարկային մարմնի տեղեկատվական բազայում առկա տվյալների հետ, այսինքն՝ ընկերության իրացման շրջանառությունը 2018թ. կազմել է 89,260.7 հազ. դրամ: 2019-2020թթ. մասով ներկայացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, ուստի այդ տեղեկատվությունը հանդիսանում է հարկային գաղտնիք և ենթակա չէ տրամադրման, իսկ 09.11.2020թ. դրությամբ ընկերությունը ունի հարկային պարտավորություն:

	Ընդունվել է։ Կատարվել են համապատասխան փոփոխություններ։




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԷԿՈՆՈՄԻԿԱՅԻ ՆԱԽԱՐԱՐ                                                                                                               
ՎԱՀԱՆ ՔԵՐՈԲՅԱՆ


















	ՏԵՂԵԿԱՆՔ
ՀՀ կառավարության 2017 թվականի հոկտեմբերի 5-ի N1225-Ն որոշման պահանջներին համաձայն ծրագրի գնահատականները և ՀՀ էկոնոմիկայի նախարարության կողմից ամփոփված միջին արդյունք

	«ԷՅ ԲԻ ՍԻ ՏԵՔՍՏԻԼ» ՍՊԸ

	Գնահատման չափորոշիչներ
	ՀՀ էկոնոմիկայի նախարարություն
	ՀՀ ֆինանսների նախարարություն
	ՀՀ ԿԱ պետական եկամուտների կոմիտե 
	Ամփոփված արդյունք

	Տնտեսության վրա մուլտիպլիկատիվ ազդեցություն (7)
	4
	5
	2
	3.7

	Զբաղվածության ընդլայնում (10)
	5
	3
	8
	5.3

	Նորարարություն և արտադրողականության բարձրացում (10)
	7
	9
	7
	7.7

	Արտահանման ուղղվածություն (10)
	7
	7
	7
	7.0

	Ծրագրի իրականացման շրջանակներում տրվող միջին աշխատավարձ (10)
	5
	4
	6
	5.0

	Անձի համապատասխանությունը «Փոքր և միջին ձեռնարկատիրության պետական աջակցության մասին» Հայաստանի Հանրապետության օրենքով սահմանված դասակարգմանը (3)
	1
	1
	2
	1.3

	Ընդամենը
	29
	29
	32
	30.0



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԷԿՈՆՈՄԻԿԱՅԻ ՆԱԽԱՐԱՐ                                                                                                                            
ՎԱՀԱՆ ՔԵՐՈԲՅԱՆ

[bookmark: username]Կատարող` Ալեքսանդր Բալբաբյան
[bookmark: phonenumber]011 597136



